
  
  

राजस्थान फिल्म पर्यटन प्रोत्साहन नीति-2022

चर्चा में क्यों?
6 अप्रैल, 2022 को मुख्यमंत्री अशोक गहलोत की अध्यक्षता में हुई मंत्रिमंडल की बैठक में राजस्थान को फिल्म डेस्टिनेशन के रूप में विकसित करने के
उद्देश्य से राजस्थान फिल्म पर्यटन प्रोत्साहन नीति-2022 को मंज़ूरी दी गई।

प्रमुख बिंदु
मंत्रिमंडल के इस निर्णय से राज्य में फिल्म शूटिंग को प्रोत्साहन मिलेगा। इससे फिल्मों से जुड़े विविध क्षेत्रों में रोज़गार सृजन के साथ-साथ कला
एवं संस्कृति के संरक्षण को बढ़ावा मिलेगा तथा फिल्मों के माध्यम से राजस्थान के पर्यटन स्थलों का देश और दुनिया में प्रचार-प्रसार होगा।
उल्लेखनीय है कि राजस्थान राष्ट्रीय एवं अंतर्राष्ट्रीय फिल्म निर्माताओं के लिये पसंदीदा राज्य रहा है। यहाँ के विश्वविख्यात किले-महलों,
हवेलियों, मरुस्थल, अभयारण्यों सहित विभिन्न लोकेशनों पर फिल्म शूटिंग के लिये फिल्म निर्माता उत्सुक रहते हैं।
इस नीति के माध्यम से राजस्थानी भाषा में फिल्म निर्माण को प्रोत्साहित करने के लिये आर्थिक सहायता, अवार्ड और नकद पुरस्कार के प्रावधान
प्रस्तावित किये गए हैं।
इसके साथ ही, देशी एवं विदेशी फिल्म निर्माताओं को राजस्थान में शूटिंग करने पर वित्तीय परिलाभ एवं अनुदान दिया जाना भी प्रस्तावित किया गया
है।

